विपरीत परिस्थितियों में हम अपने को अनुकूल कैसे रखे❓
क्योकि जब स्वयं पर कोई बात आती है तो बड़ी मुश्किल सी लगती ज्ञाJन अप्लाई करना ❓❓
^^^^^^^^^^^^^^^^^^^^^^^^^^^^^^

✸  जो परिस्थितिया आती हैं वो हमें मजबूत बनाने आती हैं हमें बाबा से जोड़ देती हैं। सच्चा सोना ही आग में तपाया जाता है और आग से सोने की चमक और भी बढ़ जाती हैं।

✸  जब कोई कठिन समस्या ख़ास करके जो हमारे लौकिक रिश्तो जैसे माता-पिता, भाई-बहन, पति-पत्नी, या बच्चे आदि से जुड़ी हो जब हमारे सम्मुख आती है तो वहाँ पर कई बार हम स्वयं ऐसे परिस्थितियों में बहुत अटैच होने लगते हैं। जिसका *मुख्य कारण* हमारे रीती रिवाज़, धारणाएं, भावनाएं, उनसे जुड़ाव और उनसे हमारी जुड़ी हुई एनर्जी है। तो जब हम उस एनर्जी से हमारी ज्ञान की एनर्जी को रियेक्ट करते हैं तो देखा गया कि ऐसी परिस्थितियों में हम खुद भी कभी- कभी डोल जाते हैं। लेकिन उस समय मुख्य चीज़ ये होतीे है कि हमारा योग कितना पावरफुल है। 

✸  जैसे कई बार हम आत्माओं के अनुभव सुनते है कि किसी के साथ ये घटना हुई या वैसा हुआ तो उन अनुभवों का असर हमारे मन पर पड़ जाता हैं। तो जब कभी हमारे सामने पहली बार ऐसी कोई परिस्थिति आती है तो हमें कठिन लगती है, लेकिन जब वही परिस्थिति हमारे सामने दुबारा आती है तो हमें आसान लगने लगती है क्योंकि हमारे अंदर उस परेशानी को लेकर प्रतिरोधक क्षमता विकसित होने लगती है। तो इस प्रकार हमारे आगे कई टैस्ट्स आते हैं कि हम में कितनी सहनशक्ति है। हम इन परिस्थितियों का सामना कैसे करते हैं या कर भी पाते हैं या नहीं। तो हर किसी के सामने ऐसे माया के पेपर्स आते ही हैं।

✸  इसका सबसे बेहतर उपाय यही है कि उस परिस्थिति को साक्षी होकर देखना चाहिए, याद रहना चाहिए है की *कोई आत्मा गलत नही है* बेशक हमें वो आत्मा कितनी ही गलत क्यों न नज़र आ रही हो लेकिन हर आत्मा का पार्ट ड्रामा अनुसार एक्यूरेट और सही है। और अगर हम उस आत्मा को गलत ठहराते हैं कि वह गलत है तो हम उस आत्मा पर नही बल्कि ड्रामा पर ऊँगली उठा रहे होते हैं! और ड्रामा के बंधन में तो भगवान तक बंधे हुए हैं। इसलिए याद रहे हमारे सामने जो भी घटनाक्रम आ रहा हो वो हमारे  हक़ में ही आ रहा है और हमें आगे बढ़ा रहा हैं।

✸  *बाबा ने कहा भी है कि ब्राह्मणों का कभी भी ड्रामा में अकल्याण हो नहीं सकता है, बाप अकल्याण को भी कल्याण में बदल देगा,ये बाप का वादा है, लेकिन बाप की श्रीमत पर चलना होगा*
एक क्षण का बदलाव भी इसमें हो नही सकता और जो हुआ है, जो हो रहा है और जो होगा वह सब अच्छा होगा। ये बातें हमें बहुत शक्तिशाली बनाती हैं। तो इन्ही बातों का उपयोग करते आगे बढ़ें।

✸  समंदर में भवर आने पर पर जो कैप्टन अपनी जहाज को बाहर की तरफ ले जाने की कोशिश करता है ताकि भवंर से निकल सकें, वो बाहरी प्रेशर के कारण खत्म हो जाता है और जो कैप्टन अपनी जहाज को तूफान के केंद्र की तरफ लेकर आता है केंद्र में समुद्र शांत होने के कारण है सुरक्षित रहता है इसी प्रकार विपरीत परिस्थितियों में हम जितना आत्मिक स्थिति में रह बाबा से संबंध जोड़ते उतना आत्मिक बल रहता और पर विपरीत परिस्थितियों में हम सुरक्षित रहते हैं विजय बनते हैं।

✸  जब हम ये भूल जाते है कौन हमारा साथ दे रहा है तो ये समस्या आती है।जब समस्या आये बाप के हवाले कर बेफिक्र बादशाह बन जाओ। बाप जब देखते है बच्चे खुद ही युद्ध कर रहे है माया से, तो बाप भी साक्षी हो देखते है।बाबा कहते - *मैं हज़ार भुजाओ सहित तुम्हारे साथ हूँ।*

✸  विपरीत परिस्थितियों में हम अपने को अनुकूल रखने के लिए ज्ञान की गहराई में जाना जरुरी है क्योंकि ज्ञान में ही सारी समस्याओं का समाधान दिया हुआ है।जब गहराई में जायेंगे तो मख्खन निकलेगा, विचार सागर मंथन करेंगे तब आत्मा में शक्ति भरती जाएगी और उस शक्ति आत्मा आत्मा हलकी होती जाएगी। बाबा कहते है कि प्रश्न स्वरुप बनते ही कमजोरी आती है.. क्या करूँ? कैसे करूँ? क्या होगा? ये कमजोरी के प्रश्न है इसलिए प्रसन्न चित बनो.. तन, मन, धन, सम्बन्ध ये सब पेपर है, ज्ञान-योग के आधार पर पेपर पास करो. परिस्थितियां हमें शक्तिशाली बनाने के लिए ही आती है तो फिर डर किस बात का जब भगवान साथ है? 

✸  सरल जीवन बनाओ और खुद को परिवर्तनशील बनाओ क्योंकि रियल गोल्ड ही मोल्ड हो सकते है। हथोड़े की मार से ही मजबूती आती है... कल्प पहले मुआफिक विजय हुए थे अब भी होंगे।जब अपने ऊपर अटेंशन होगी तो टेंशन ख़तम हो जाएगी. बाबा को साथ रखो और समस्या बाबा के हवाले करो फिर देखो चमत्कार, समस्या हवा की तरह उड़ जाएगी। *मैं मास्टर सर्वशक्तिमान आत्मा हूँ* इस स्वमान से हर पेपर में पास हो जायेंगे।

✸  जब ज्ञान की सही समझ बुद्दि में होती है तो सब कुछ आसान हो जाता है।बाबा से अगर हमारा कनेक्शन क्लियर है तो समय पर बाबा का साथ अनुभव होता है ।बाबा ने हर परिस्थिति को पार करने की श्रीमत दी है।जितना हम बाबा की श्रीमत को पालन करते तो आत्मा के अंदर पॉवर आती जाती जिससे आत्मा हर परिस्थिति को सहज ही पार कर लेती है।मुश्किल तब लगता जब हम देह अभिमान वश हो परिस्थितियों के प्रभाव में आ जाते।समाधान की बजाये समस्या के बारे में ज्यादा सोचने लगते तो आत्मा की शक्ति व्यर्थ चिंतन से क्षीण हो जाती।इसलिए परिस्थिति को समस्या को पार करना मुश्किल लगता।

✸  लंबे समय का योग अभ्यास है  तो परिस्थिति हम को हिला नहीं सकती हैं इसलिए हमें अपने योगबल को बढ़ाना चाहिए।किसी भी विघ्न को ठीक करने के लिए योग के अभ्यास को बढाये।हो सके तो अमृतवेला 2-5 बजे के समय योग करते बाबा से बात करे।

✸  जिस प्रकार एक विद्यार्थी परीक्षा में हमेशा अच्छे मार्क्स से पास होना चाहता हैं और एक खिलाडी अपने विरोधी को हमेशा हराना चाहता हैं ठीक उसी तरह हमें भी हर परिस्थिति में बिना विचलित हुए जीतने का अभ्यास करना हैं और इसे एक चुनौती के रूप में स्वीकार करना हैं।

✸  *लचीलापन* : 
            बाबा कहते है सच्चा सोना वहीं हैं जो मोल्ड होता है l आपका स्वभाव प्रतिकूल परिस्थितियों में जितना लचीला होगा उतना अच्छा होगा l ऐसे लचीले स्वभाव वाला व्यक्ति कैसी भी विपरित रूपी तूफान क्यों न आयें वह उसमें टूटकर बिखर नहीं जाता हैं अपितु उसके अनुकूल थोड़ी देर के लिए झुककर वापस खड़ा हो जाता हैं।

✸  *प्रेम व सहानुभूति के सागर से संबंध* : 
            परमात्म प्रेम व सहानुभूति ऐसे कवच की भांति हैं जिन्हें संसार की कोई प्रतिकूलता, कोई कष्ट भेद नहीं सकता हैं l 
         संसार के रक्षक व पालक-पोषक हमारी रक्षा कर रहे हैं l उस परमात्मा की साथ हमारा सबसे बड़ा आधार हैं l बड़ी से बड़ी विपरित परिस्थितियों के समय सच्चे मन से की गई प्रार्थना मन के भारी बोझ को हल्का कर देती हैं l एक बार उसके सामने अपना मन खोल कर उड़ेल दीजिए l फिर देखिए कमाल l आप बाहरी प्रतिकूलता को भूल कर आंतरिक सुख में खो जायेंगे।

✸  तुलसीदास जी ने बहुत सुंदर लिखा हैं कि "अपने धैय और धर्म की परीक्षा मुश्किल समय में ही आती है।" परीक्षा आती है हमें अगली कक्षा में ले जाने के लिए।

✸  स्वमान का अभ्यास करे।

--मैं विघ्नविनाशक आत्मा हूँ।
--मैं मास्टर सर्वशक्तिमान आत्मा हूँ।
--मैं महान आत्मा हूँ।
--मैं विश्व कल्याणकारी आत्मा हूँ।
--मैं आदि से अंत तक पार्ट बजाने वाली परमात्म प्रिय आत्मा हूँ।
--मेरे साथी को स्वयं भगवान हैं।

✸  गीत गाते रहो कि
*जिसका साथी हो भगवान उसको क्या रोकेगा आंधी और तूफ़ान...*
*ये मत कहो खुदा से मेरी मुश्किले बड़ी हैं ये मुश्किलो से कह दो मेरा खुदा बड़ा हैं..*

✸  *बापदादा के महावाक्य*:-

         ऐसे परिस्थिति में भिन्न-भिन्न परिस्थितियों में क्या करूं, कैसे करूं की जो मेहनत करते हो इससे परिस्थिति बड़ी और आप छोटे हो जाते हो। परिस्थिति शक्तिशाली और आप कमजोर हो जाते हो। किसी भी परिस्थिति में चाहे प्रकृति के आधार पर कोई परिस्थिति हो, चाहे अपने तन के सम्बन्ध से कोई परिस्थिति हो, चाहे लौकिक अलौकिक सम्बन्ध के आधार पर कोई परिस्थिति हो, अपने वा दूसरों के संस्कार के आधार पर कोई परिस्थिति हो, सब परिस्थितियों में क्या और क्यों का एक ही उत्तर *"उड़ता पंछी बन जाओ”*। परिस्थिति नीचे और आप ऊपर हो जायेंगे। ऊपर से नीचे की वस्तु कितनी भी बड़ी हो लेकिन छोटी-सी अनुभव होगी, इसीलिए सब परिस्थितियों को सहज पार करने का सहज रास्ता है– *“फरिश्ता बनो, उड़ता पंछी बनो।”*समझा– सहज पुरूषार्थ क्या है? मेरा यह स्वभाव है, संस्कार है, बंधन है, इस मेरे-पन के बन्धन को मरजीवा बने तो क्या समाप्त नहीं किया।

